
				এই পাতাটির মুদ্রণ সংশোধন করা প্রয়োজন। 
*}8 st-ifsb;
কৃষ্ণচন্দ্র রায় পেন্সন লইয়া কলিকাতায় আসেন। সার্বভৌম মহাশয়ও তঁহার অনুগামী হন । তিনি হরিতকী বাগানে সামান্যরূপ গৃহাদি নিৰ্ম্মাণ করিয়া অধ্যাপনা ও পৌরোহিত্য দ্বারা জীবিকা নিৰ্বাহ করিতে আরম্ভ করেন ।
সাৰ্ব্বভৌম মহাশয়ের আটটি পুত্রসন্তান ; তন্মধ্যে ভূদেবচন্দ্রের পিতা বিশ্বনাথ তর্কভূষণই জ্যেষ্ঠ ও সৰ্ব্বাপেক্ষা পণ্ডিত। আটটি পুত্রের মধ্যে তিনটী অবিবাহিত এবং দুইটি বিবাহিত অবস্থায় পিতৃ-বৰ্ত্তমানেই পরলোক গমন করেন। অবশিষ্ট তিন পুত্রের মধ্যে বিশ্বনাথই উপাৰ্জনক্ষম ছিলেন।
সাৰ্বভৌম মহাশয় ৯৩ বৎসর বয়সে স্বৰ্গলাভ করেন। মৃত্যুকালে তিনি জ্যেষ্ঠপুত্রের উপর দুইটি বিধবা পুত্ৰবধু দুইটী অক্ষম পুত্র এবং চারি শত টাকা ঋণ ফেলিয়া গিয়াছিলেন। এই সময়ে ভূদেব বার বৎসরের বালক ।
ভূদেব-জনক বিশ্বনাথ
ভূদেবের পিতা বিশ্বনাথ তর্কভূষণ সন ১১৯৯ সালের অগ্রহায়ণ মাসে জন্মগ্রহণ করেন । তিনি সুন্দর ও সুশ্ৰী ছিলেন। তঁহার আকৃতি দীর্ঘ, কান্তি গৌরী, ললাট প্রশস্ত এবং নেত্রদ্বয় বিশাল ছিল। তিনি বাল্যকালে পিতৃগৃহে সংক্ষিপ্তসার ব্যাকরণের কিয়দংশ অধ্যয়ন করিয়া খানাকুল কৃষ্ণনগরের সুপ্ৰসিদ্ধ অধ্যাপক ৬৮ভবানীচরণ শিরোমণি মহাশয়ের নিকট উহার অবশিষ্ট অংশ অধ্যয়ন করেন । কৃষ্ণনগরে অধ্যয়নকালেই পিতা সার্বভৌম মহাশয় গৃহত্যাগ করিলে তঁহাকেও কৃষ্ণনগরের চতুষ্পাঠী ত্যাগ করিতে হয়। তৎপরে তিনি গজাগ্রামে ৬/রামচরণ শিরোমণি মহাশয়ের নিকট স্মৃতিশাস্ত্রের আচারকাণ্ড ও ৬/নকুড়চন্দ্র চক্ৰবৰ্ত্তী মহাশয়ের নিকট সিদ্ধান্ত জ্যোতিষশাস্ত্ৰ অধ্যয়ন

	        এই পাতাটি অন্য কোনো ভাষায় উপলব্ধ নয়।

